
Vegleiðing at nýta Wiseflow til skrivligar próvtøkuuppgávur 
Wiseflow er talgildi pallurin til próvtøkur á Setrinum. Í Wiseflow finnast ymisk sløg av 
próvtøkugongdum til ymsar próvtøkuhættir. Til flestu skrivligar uppgávur (fríar heimauppgávur, 
bundnar heimauppgávur e.a.) verður gongdarslagið FLOWassign nýtt. Til ávísar próvtøkur kann 
gongdarslagið FLOWhandin verða nýtt, har møguleiki eisini er fyri at lata inn annað tilfar, t.d. 
ljóðbrot við tónleiki ella annað.  

Hetta skjalið er ein stutt vegleiðing til nýtslu av FLOWassign og FLOWhandin.  

GG: Staðbundnar skrivligar próvtøkur fremjast í FLOWlock. Sí aðra vegleiðing til tess.  

Rita inn 
Ert tú tilknýtt/ur eina próvtøku í Wiseflow, hevur tú móttikið ein teldupost á tín setursteldupost um 
hetta. Far inn á Wiseflow gjøgnum leinkið í teldupostinum. Til ber eisini fara beinleiðis inn á: 
https://europe.wiseflow.net/ og rita inn við tínum setursbrúkara.  

 

Vel innritan via WAYF:  

 

 

 

 

 

 

 

 

https://europe.wiseflow.net/
https://europe.wiseflow.net/


 

  

Nú skalt tú velja útbúgvingarstovn (finn Fróðskaparsetur Føroya ella University of the Faroe Islands): 

 

og rita síðani inn við setursbrúkaranum: 

 

 

GG! Tryggja tær, at tú kennir tín setursbrúkara: brúkaranavnið er seturstelduposturin (2025.999@student.setur.fo) og 
loyniorðið kennir bara tú sjálv/ur. Hetta er hitt sama, tú ritar inn við á aðrar pallar, t.d. Moodle.  

Fyrstu ferð, tú ritar inn, verður tú biðin at góðtaka nakrar treytir: 

 



 

  

 

Fyrireiking 
Áðrenn próvtøkur mæla vit til, at tú hevur verið ritað/ur inn á Wiseflow, so tú kennir mannagongdina 
og veit, at tín brúkari riggar.  

 
Fyrireiking - Royna sýnisgongd 
Vit viðmæla, at tú roynir eina sýnisgongd (demo) av FLOWassign áðrenn próvtøku, so tú er meira 
heimavand/ur í forritinum til sjálva próvtøkuna. Sí meira undir brotinum Sýnisgongd /demo.  

Undir sýnisgongdini finnur tú eisini eitt videobrot, sum vísir, hvussu tit lata uppgávur inn á Wiseflow. 
Hetta sæst undir “Lestrarætlan”-teiginum í høgra bredda í sýnisgongdini.  

 
Fyrireiking – Skriviskjal til PDF 
Allar uppgávur, ið latast inn í FLOWassign, skulu vera í PDF-sniði. Hetta skal gerast, tá uppgávan er 
heilt liðugt skrivað. Tryggja tær tí, at tú dugir at gera eitt skriviskjal til PDF, áðrenn próvtøkan byrjar. 
Tú avger, hvat forrit, tú nýtir at skriva við – og tað er studentsins egna ábyrgd at hava førleikar at 
gera skriviskjalið við lidnu uppgávuni til PDF.  

Skalt tú lata inn serligt slag av uppgávu, sum eisini fevnir um t.d. ljóð, video ella annað, verður 
gongdarslagið FLOWhandin nýtt, og her er tøkniliga avmarkingin til PDF ikki galdandi – men parturin 
av uppgávuni, sum er skrivligt tilfar, skal latast inn sum PDF.  

 
Byrja próvtøku 
Tá próvtøkan byrjar og tú ert ritað/ur inn, kemur tú inn á byrjanarsíðuna hjá Luttakaranum. Her sært 
tú allar virknar próvtøkur, sum tú ert tilknýtt/ur. Vel ta próvtøku, tú ynskir at opna.  



 

  

 

 

Komin inn á próvtøkuna sært tú tíðarbilið, próvtøkan er virkin og framgongdina.  

 

 

 

 

 

 

 

 

 

 

 

Eru serligar upplýsingar ella eykatilfar lagt út til próvtøkuna, sæst hetta í høgra bredda.  

Undir tíðarlinjuni liggur uppgávuorðingin. Uppgávuorðingin gerst sjálvvirkandi tøk, so skjótt 
próvtøkan byrjar, so um próvtøkan ikki er byrjað, sæst einki í hesum teigi enn.  

 

At opna uppgávuorðingina trýst á eygað (fyri bert at síggja) ella pílin (fyri at taka niður á telduna).  

 

Tú hevur nú atgongd til uppgávuorðingina og kanst byrja at skriva próvtøkuuppgávuna.  



 

  

Lata uppgávu inn 
Tá uppgávan er liðug, gert tú hana fyrst til PDF-snið, t.d. við at goyma í Word “sum PDF”.  

Inni á Wiseflow finnur tú fram aftur próvtøkugongdina og undir teiginum við uppgávuorðingini, eru 
teigarnir til innlatin.  

Undir teigi 1 sendir tú upp tína uppgávu. Trýst á Send upp. Til ber eisini at lata eykatilfar/fylgisskjøl 
inn við at senda tað upp undir teigi 1.  

 

 

Tá tú hevur sent upp tína uppgávu, stendur navnið á skjalinum undir teigi 1. Tað ber til at eftirkanna, 
um tað er rætta skjalið at trýsta á eygað, og um tú ynskir at broyta ella strika skjalið, trýst á knøttin 
við trimum strikum fyri valmøguleikar.  

 



 

  

Undir teigi 2 finnur tú upplýsingar um talgildu kápuna til tína uppgávu. Tað kann vera ymiskt frá 
próvtøku til próvtøku, um her skal fyllast nakað út. Um tú skalt fylla nakað út, er bláur knøtturin 
“Útfyll kápu”, sum sæst á myndini. Trýst á knøttin og fyll út teir upplýsingar, ið verða umbidnir. 

  

 

Er eingin bláur knøttur, er ikki neyðugt hjá tær at gera meira undir teigi 2.   

Nú er klárt at lata inn undir teigi 3. Trýst á grøna knøttin fyri at lata endaliga inn. Gevið gætur, at ikki 
er nokk bert at senda upp uppgávuna – tú skalt lata hana inn undir teigi 3 fyri at hon er rættiligt 
innlatin.  



 

  

 

Til ber eisini at lata inn blankt á knøttinum ‘Innlat blankt’.  

Tá tú hevur latið inn, sært tú eitt grønt flugubein við tekstinum ‘Latið inn’ – til lukku! 

 

 

Í teigi 1 á myndini sært tú, hvat tú hevur latið inn. Í hesum førum er ein uppgáva og eitt fylgiskjal.  

Í teigi 3 sært tú váttanina fyri, at tú hevur latið inn. Um tær tørvar eina kvittan fyri innlating, skalt tú 
velja hetta við at trýsta á “Send kvittan”. Kvittan verður send til setursteldupostin.  

 

 



 

  

Sýnisgongd / demo 
Um tú hevur hug at royna og síggja, hvussu ein FLOWassign/FLOWhandin-próvtøka sær út, og royna 
funkurnar í henni, so ber til at gera eina sýnisgongd (demo). Niðast undir øllum próvtøkunum trýstir 
tú á “Sýnisgongd”.  

 

 

Síðani fært tú møguleika at velja, hvat slag av próvtøku, tú vilt royna. Ovast kanst tú velja 
FLOWassign. Gevið gætur, at ikki er møguligt at royna sýnisgongd við FLOWhandin, men 
mannagongdin er so lík FLOWassign, at tað er nokk at royna seg við FLOWassign.  

 

 

 

Sýnisgongdina kanst tú gera so ofta, tær lystir. Legg tó til merkis, at har kunnu vera aðrar tøkar 
funkur til júst tína próvtøku enn til hesa almennu sýnisgongdina av einari próvtøku.  

